
Pou Piblikasyon Imedya: 12/04/2019 GOUVENE ANDREW M. CUOMO
GOUVENE CUOMO ANONSE GEN PLIS PASE 5.6 MILYON MOUN NEW YORK KI
TE ENSKRI NAN REJIS DON LAVI ETA A KOM DONATE OGAN

Yo pral limen moniman toupatou nan New York ble ak vét aswé a anlone Mwa
Nasyonal Don Lavi a

Gouvené Cuomo fé soti yon Pwoklamasyon ki rekonet mwa Avril kom Mwa Don
Lavi

Jodi a, Gouvené Andrew M. Cuomo te anonse gen plis pase 5.6 milyon moun ki enskri
nan Rejis Don Lavi Eta New York lan (New York State Donate Life Registry) kom
donate ogan. Gouvéene Cuomo pibliye yon pwoklamasyon ki rekonét mwa Avril kom
Mwa Don Lavi (Donate Life Month) epi li anonse gen plizye moniman toupatou nan eta
a ki pral limen ble ak vet aswe a anlone Mwa Nasyonal Don Lavi a ak Jounen Ble ak
Vet Don Lavi (Donate Life Blue and Green Day) New York la. Pami moniman k ap
patisipe yo gen One World Trade Center ak Pon Kosciuszko Bridge Nan Vil New York,
Bilding Administrasyon SUNY an ak Bilding Biwo Alfred E. Smith la nan Albany, Antre
Teren Fwa Eta a nan Syracuse, Monroe County Community College nan Rochester, Ga
Tren Schenectady an ak Pon Peace la nan Buffalo.

"New York konsakre tét li a agrandi rejis donaté ogan nou an epi nou fye deske gen plis
pase 5.6 milyon Nouyokée enskri ki pran angajman ede moun ki plis bezwen li yo",
Gouvéné Cuomo te deklare. "Jounen Ble ak Vet Don Lavi a se yon rapel enpotan
mezi senp nou kapab pran yo pou gen posibilite sove lavi plizyé milye Nouyoke k ap
tann gref."

Dapré Rezo Akizisyon ak Gréf Ogan (Organ Procurement and Transplant Network)
federal la, gen plis pase 113,000 moun nan peyi a k ap tann gréf 6gan. Jounen jodi a,
kantite total la preske rive 9,500 nan Eta New York. Gen preske 1,700 Nouyoké k ap
tann depi plis pase senk lane pou yon gréf 6gan. An mwayén, gen 22 moun mouri chak
jou nan Etazini akoz pwoblém yo te ka trete avek don ogan. Anplis de sa a, don tisi yon
moun fé kapab gen yon efé pozitif sou lavi plis pase 50 Iot moun anko.

Sou lidechip Gouvené Cuomo, Eta New York pran plizyé mezi pou ogmante
enskripsyon nan Rejis Don Lavi Eta New York la. Men kék nan mezi sa yo:

o Depatman Sante a (Department of Health) te travay avék Don Lavi Eta
New York la pou lanse yon rejis pi modénize ak elaji. Amelyorasyon yo
gen ladan yon sit enténét ki pi aksesib epi ki pi fasil pou itilize ak kapasite
pou aksede a rejis lan apati divés sit enténét eta yo, pou ede oganize


https://www.governor.ny.gov/sites/governor.ny.gov/files/atoms/files/Donate_Life_Month_2019.pdf
https://optn.transplant.hrsa.gov/

pwosesis anrejistreman an. Aplikasyon rejis modenize an konekte itilizaté
yo pi byen, epi li ofri yo tou opsyon pataj sou rezo Sosyo yo.

« Nan mwa Oktob 2017, Gouveéne Cuomo te pibliye yon Dekré Egzekitif ki te
bay Depatman Sante a lod travay ak Konsey sou Gref lan (Transplant
Council), Don Lavi nan Eta New York, founise swen sante yo ak sistém
lopital ki gen lisans yo pou bay sevis gref ogan yo nan objektif pou kapab
devlope opotinite pou ogmante kantite donaté ogan ki anrejistre yo nan
eta a. Dekré Egzekitif la te bay ajans eta yo tou I0d pou yo travay ansanm
ak Depatman Sante a pou bay opotinite pou moun yo enskri nan Rejis
Don Lavi Eta New York la le y ap fe demann pou asistans sosyal, sevis ak
lisans gouvenman yo.

« Depi Avril 2017, moun k ap ranpli demann, renouvle plan, oswa fé chanjman nan
sitiyasyon vi yo nan NY State of Health, mache asirans maladi ofisyél eta a, gen
opsyon enskri nan Rejis Don Lavi an. Se konsa plis pase 197,000 Nouyoke vin
enskri.

o Depi Fevriye 2017, moun ki gen 16 ak 17 an kapab antre nan Rejis Don Lavi an
tou lé yo resevwa pémi aprann kondui yo, lisans chofé yo oswa kat idantite ki pa
lisans chofé a. Depi pwomilgasyon li, gen plis pase 57,000 moun 16 ak 17 an ki
enrejistre pou vin donate ogan, je ak tisi.

e Dapre "Lwa Lauren (Lauren's Law)", ki te vin peémanan an 2017, Depatman
Veyikil Motorize (Department of Motor Vehicles, DMV) Eta New York la mete sou
fomilé renouvelman lisans li an chwa pou Nouyoké yo enskri nan Rejis Don Lavi
NYS la. Yo egzije pou konsomate yo tckeke youn nan de espas ki gen rapo ak
don ogan lan pou yo travay sou demann yo a. Lwa a onore Lauren Shields, yon
rezidan Konte Rockland ki te resevwa yon gréf ke ki te sove lavi li a laj nevan epi
ki se kounye a yon kokennchenn defansé don ogan.

Komisé Depatman Sante a, Dokté Howard Zucker, te deklare, "Yon grenn moun Ki
bay ogan kapab sove jiska uit lavi epi amelyore lavi plis pase de douzén moun ki gen
bezwen gref 0gan pou yo viv. Gras a Gouvené Cuomo ak yon kolaborasyon san rete
ant ajans eta yo ak kolaboraté nou yo nan kominote don ogan nan, n ap travay pou
elimine eka a ant kantite moun k ap tann gréf yo ak sa k ap resevwa yo".

Komisé Enterime Depatman Veyikil Motorize a Mark J. F. Schroeder te deklare, "N
anchante wé tout moniman ki pral limen yo pou Jounen Ble ak Vét la, epi nou fye deske
DMV ap jwe yon wol vital konsa nan ede moun anrejistre kom donate ogan. Nou kontan
tou ofri plak machin Don Lavi a non sélman pou rekolte fon men pou atire atansyon tou
sou bezwen kritik la pou donaté ogan ki anrejistre”.

Plak pésonalize Don Lavi yo disponib nan Depatman Veyikil Motorize a pou moun New
York ki enterese montre sipo pou koz lan. Lé yon moun achte yon plak, fré anyél 20
dola a ap soutni "Fon Fidisye LifePass It On lan", ki soutni donasyon ogan ak rechéch
sou gref ak pwogram edikatif k ap pouse don ogan ak tisi. Ou kapab plase komand plak
yolaa.

Nouyoké yo ka enskri nan Rejis Don Lavi Eta New York la atravé sitwéb sa yo:


https://www.governor.ny.gov/sites/governor.ny.gov/files/atoms/files/EO_171.pdf
https://dmv.ny.gov/custom-plates/life-pass-it

Sou sitweb Depatman Sante Eta New York a — health.ny.gov

Sou sitweb Depatman Veyikil Motorize Eta New York la — dmv.ny.gov
Sou sitweb Konséy Elektoral Eta New York la (NYS Board of Elections) —
elections.ny.gov

Le w ap aplike pou yon Kat idantite Vil New York — nyc.gov

